
Kaguen...

ZEBERION KONTATUA, errotari batek “Mekaguen la
Sernora de Anboto” esan ei zuela eta Seiorak errota
paratu egin ziola; harik eta gizona, apez batek ondo
aholkaturik, hartzulora joan zitzaion arte, barkeske.
Eta errota berriz abian ezarri ziola Serorak, egiazko
handiei doakien magnanimitateaz.

Bidarrain, mendi-mendian den Harpeko Saindura
joan zen apez bat, eta hangoa ikustean esan omen
zuen: “Hau deus ez duk, hau kaka Saindia duk!”. Eta
etxeratutakoan sekulako beheitikoa jauzi zitzaiola.
Saindu hura egiazkoa zelako froga, gaineratu zuen
kontalariak, irriz. Logikoa: misiolari batek paganoen
aurrean jainko-irudiak apurtu eta bertan suntsitua ez
bazen, idolo faltsuak zirela ezagutzen zen.

Jesukristo munduan gaindi ibiltzen zen garaian,
Bithirinan iragan zen, Azpineko bidean, omen.
Gizon bat atzeman zuen, bere orga-otea uzkailirik
eta saihetsean otoizka; Jesukristo aitzina joan zen,
kasurik egin gabe. Eta gero beste bat atzeman zuen,

Frankismo pean delitua zen biraoa, eta
Tutera aldeko mandazainak sakre
zaleak, inon baldin baziren. Baten bati
gurdia uzkaili eta kaguendioska hasi
zen. Aguazilak entzun, 25 pezetako
isuna ezarri eta herriko etxetik pasa
zedila, ordaintzera

sakre-mandoka bere orga ezin altxatuz ari; eta hura
lagundu zuen. Otoitz ari zena ez zuen batere lagun-
du, zehaztu zuen kontatzaileak, entseatzen ez dena
ez duelako Jainkoak laguntzen —eta bost axola
biraoa... Istorio hau entzun zutenek ere barre egin
zuten.

Frankismo pean delitua zen biraoa, eta Tutera
aldeko mandazainak sakre zaleak, inon baldin bazi-
ren. Baten bati gurdia uzkaili eta kaguendioska hasi
zen. Aguazilak entzun, 25 pezetako isuna ezarri eta
herriko etxetik pasa zedila, ordaintzera. Heldu da
mandazaina leihatilara eta 100 pezetako billete bat
ateratzen du. Funtzionatrioak, ez duela xeherik atzera
emateko eta biharamunean itzultzeko 25 pezetarekin.
Eta besteak orduan: “Kaguendios, kaguendios eta
kaguendios: kobra denal”.

Hitzetik hortzera erabili izan dira biraoak gure
ezaupidean, oo/ eta alaiki maiz. Eta konplizitate zer-
bait sumatu ohi da blasfematuaren eta blasfematzai-
learen artean, bataren errekonozimendua balitz beza-
la bigarrena, biraoa intrintsekoa zaiolako erlijioari.
Aldatuko al zaizkigu gauzak orain eta, bakeagatik,
blasfemiak berriz zigortuko? Zein zigortu, ordea?
Denak ala bakarrik defendatzaile armatuak dituzte-
nen kontrakoak? Eta, trukean, lasai pikutara bidali
Anbotokoa, Wakan-Tanka, Xangé eta konpainia guz-
tia, haien jarraitzaileak anitz eta sentiberak badira ere.

Araiz, gaia ez da gehiago aktualitatera etorriko.
Baina beldurrak bere lan dongea egina du eta auto-
zentsuran gaude. Ez dezala bederen legeak berma. B

bentura bidaiak =
‘Material teknikoalokairuak
td asK0z gehiago

2015EK0 MARTXOAREN 224 alGia » 21




